
1. Croeso a chyflwyniadau

1.1 Croesawodd JH bawb i'r cyfarfod, diolchodd iddynt am sicrhau eu bod ar gael a thynnodd sylw at y rhan bwysig y mae'r Cyngor Dysgu Digidol Cenedlaethol yn ei chwarae yng Nghymru.

1.2 Cyflwynodd pob un o aelodau'r Cyngor eu hunain, gan roi ychydig o gefndir eu rolau presennol.

1.3 Tynnodd JH sylw hefyd at ansawdd y ceisiadau a gafwyd.

2. Cylch gorchwyl

2.1 Tynnodd LH sylw at y Cylch Gorchwyl diwygiedig a gwnaeth gyfeiriad penodol at y diwygiadau.

2.2 Nododd LH mai'r Is-adran Cwricwlwm o fewn AdAS sy'n gyfrifol am TGCh fel pwnc yn y cwricwlwm cenedlaethol ac mae'n cael ei ystyried gan yr Athro Graham Donaldson fel rhan o'i adolygiad parhaus o'r cwricwlwm. Atgoffodd LH aelodau'r Cyngor fod TGCh y cwricwlwm yn parhau i fod y tu hwnt i gylch gorchwyl y Cyngor. 

2.3 Cododd LH y mater ynghylch cworwm. Ystyriwyd bod gan y Cyngor blaenorol gworwm pan oedd y Cadeirydd, yr ysgrifenyddiaeth a phum aelod o'r Cyngor yn bresennol. Fodd bynnag, o gofio'r aelodaeth gynyddol yn ystod y tymor hwn, cynigiwyd y dylid cynyddu hyn i ddeg aelod. 

2.4 Cytunwyd ar y diwygiad hwn a derbyniwyd y Cylch Gorchwyl newydd ar gyfer y Cyngor yn ffurfiol gan bob aelod.

3. Y diweddaraf am y Rhaglen Dysgu yn y Gymru Ddigidol

3.1 Darparodd LH hanes byr o'r Cyngor, a sefydlwyd yn wreiddiol yn dilyn argymhelliad yn yr adroddiad 'Canfod, gwneud, defnyddio, rhannu’.

3.2 Rhoddodd LH drosolwg o sefyllfa'r Cyngor mewn perthynas â'r Rhaglen Dysgu yn y Gymru Ddigidol. Esboniodd fod y Cyngor yn goruchwylio gwaith y Rhaglen sydd wedi cynnwys cyllid o £50m.

3.3 Darparodd LH drosolwg o Grant y Rhaglen sy'n anelu at gyflwyno cysylltedd rhyngrwyd gwell i bob ysgol yng Nghymru erbyn mis Tachwedd 2015. 

3.4 Rhoddodd LH drosolwg o Hwb, Hwb+ (y llwyfan dysgu newydd i ysgolion yng Nghymru) a rhaglen Arweinwyr Digidol Hwb. Dangosodd LH sgrin luniau o hafan Hwb ar ei newydd wedd hefyd.

3.5 Eglurodd LH y gwahaniaeth rhwng Hwb a Hwb+. Mae Hwb yn cynnwys yr holl ddeunyddiau a symudwyd o hen safle etifeddol GCaD ynghyd â deunyddiau newydd a ddatblygwyd gan Lywodraeth Cymru ac unrhyw bartïon allanol.  Dim ond dysgwyr ac athrawon fel defnyddwyr dilys sy'n gallu defnyddio Hwb+.
3.6 Hefyd, mae nifer fawr o adnoddau help a chefnogaeth dwyieithog ar gael, gyda thros 100 o pdfs a fideos ag esboniadau manwl ar gyfer pob elfen o Hwb a Hwb+; a nifer fawr o adnoddau sy'n gysylltiedig â'r Fframwaith Llythrennedd a Rhifedd newydd, ac i gefnogi'r trefniadau newydd sy'n cael eu cyflwyno ar gyfer yr asesiadau PISA ar-lein newydd.

3.7 Lansiwyd adran newydd yn cwmpasu llythrennedd digidol a dinasyddiaeth ar Hwb ar 20 Hydref 2014, a chynhaliwyd digwyddiad ffurfiol i lansio deunyddiau e-Ddiogelwch newydd yn Ysgol Arbennig Tŷ Gwyn ddydd Mercher 22 Hydref.

3.8 Mae digwyddiadau HwbMeet wedi cael eu cynnal yn ystod y flwyddyn academaidd ddiwethaf a hyd yma maent wedi ymgysylltu â hyd at 600 o athrawon, gyda chalendr llawn o ddigwyddiadau ar y gweill yn ystod y flwyddyn academaidd nesaf.

3.9 Pwysleisiodd LH fod gan bob plentyn 3-19 oed fynediad i Office 365 drwy lwyfan Hwb+. Caiff canllawiau ar y ffordd orau o ddefnyddio hwn eu cyhoeddi maes o law ar Hwb. 

3.10 Cadarnhaodd LH fod trefniadau'n cael eu gwneud ar gyfer y trydydd Digwyddiad Dysgu Digidol Cenedlaethol a gynhelir yn ystod haf 2015. Ni chadarnhawyd dyddiad ar gyfer hyn eto. 

3.11 Camau nesaf ar gyfer yr Is-adran Dysgu Digidol:

3.11.1 Gweithgarwch peilot yn ymchwilio i fuddiannau cynnal atebion MIS yn y cwmwl ar draws awdurdodau lleol.

3.11.2 Gwneir cyflwyniad i'r Gweinidog yn fuan yn ceisio penderfyniad ynghylch p'un a gaiff rhaglen Hwb ei hymestyn am dair blynedd arall tan fis Awst 2018.

3.11.3 Caiff canllawiau i ysgolion, colegau ac awdurdodau lleol eu llunio yn seiliedig ar ddull cyson o hidlo cynnwys y we, fel yr awgrymwyd gan y Cyngor blaenorol.

3.11.4 Daw Grant Rhaglen Dysgu yn y Gymru Ddigidol i ben ym mis Mawrth 2015, a disgwylir i'r gwerthusiad o'r cam cyntaf gael ei gynnal yn fuan.

3.12 Gwahoddodd JH yr aelodau i ofyn cwestiynau:

3.12.1 Gofynnodd IT ym mha ffordd y gallai'r Cyngor fod o'r defnydd gorau i Lywodraeth Cymru. Nododd LH ei fod yn bwysig bod y Cyngor yn rhoi cyngor ar y Rhaglen Dysgu yn y Gymru Ddigidol, yn llywio cyfeiriad y teithio ac yn herio Llywodraeth Cymru os oes angen.  

3.12.2 Gofynnodd GE a allai colegau Addysg Bellach gael mynediad i Hwb+. Nododd LH fod cylch gwaith cyfredol y llwyfan wedi'i gyfyngu i ddysgwyr rhwng 3 a 19 oed yn unig, ac y byddai goblygiadau cost sylweddol i unrhyw estyniad arfaethedig. Mae opsiynau amgen wrthi'n cael eu hystyried.

3.13 Gofynnodd LH i DO fynegi ei farn am ei ddwy flynedd fel Arweinydd Digidol Hwb i'r Cyngor. Dywedodd DO fod y rhan fwyaf o athrawon yn amheus iawn ar y cychwyn ynghylch defnyddioldeb llwyfan Hwb, ond eu bod wedi newid eu meddwl o fewn mater o oriau. Dywedodd DO hefyd fod Hwb yn gallu rhoi rhywbeth i bawb. Gall fod yn llwyfan dysgu cymharol syml neu'n ateb dysgu mwy cymhleth, yn dibynnu ar yr hyn y mae ysgolion yn chwilio amdano.

3.14 Dywedodd TG ei bod yn bwysig sicrhau bod y neges hon yn cael ei lledaenu'n effeithiol, ac y gallai ysgolion sy'n ymgysylltu'n dda â Hwb weithredu fel Hyrwyddwyr, gan hyrwyddo'r llwyfan a gweithredu fel catalydd, ac annog ysgolion eraill i ymuno a rhoi cyfle iddo.

3.15 Cwestiynodd JH y sefyllfa ynghylch rhoi mynediad i Hwb+ i rieni a llywodraethwyr. Dywedodd LH y bydd goblygiadau cost a hyfforddiant sylweddol i gyflwyno mynediad pellach ar y raddfa hon. Gall arwain at ei gwneud yn ofynnol i ysgolion ariannu mynediad i rieni/llywodraethwyr os dymunant wneud hynny. Bydd hyn yn rhan o'r cyflwyniad a wneir i'r Gweinidog Addysg a Sgiliau maes o law.

3.16 Tynnwyd sylw at nifer o faterion yn ymwneud â diffyg diddordeb yn Hwb+ gan gynnwys y canlynol:

3.16.1 nid oedd ysgolion yn ymwybodol o alluoedd y llwyfan; 

3.16.2 mae awdurdodau lleol ac ysgolion wedi buddsoddi mewn llwyfannau dysgu eraill. 

3.17 Rhoddodd SB ei arsylwadau ar lwyfan Hwb o safbwynt Estyn. Nododd SB y canlynol:

3.17.1 cysylltedd fu'r broblem TGCh fwyaf i ysgolion ers nifer o flynyddoedd, ac mae Grant Rhaglen Dysgu yn y Gymru Ddigidol bellach yn mynd i'r afael â hyn;

3.17.2 mae angen gwneud mwy i bennu'r ffordd o ymgysylltu'n llawn ag Uwch Dimau Arwain mewn ysgolion a'u cynnwys yn llawn;

3.17.3 er bod y rhan fwyaf o awdurdodau lleol wedi cael timau neu ymgynghorydd pwnc TGCh ar waith yn y gorffennol i gydgysylltu hyfforddiant a chymorth i TGCh yn eu hysgolion, bellach mae'n ymddangos mai cyfrifoldeb ymgynghorydd her yw hyn o fewn consortiwm rhanbarthol - sydd â llawer o gyfrifoldebau gwella ysgolion eraill yn ychwanegol at gymorth ar gyfer pwnc TGCh; 

3.17.4 yn dilyn y cam yn y prosesau gwella ysgolion a ddarperir gan awdurdodau lleol i'r consortia rhanbarthol, mae ysgolion yn nodi nad ydynt yn siŵr at bwy i fynd am gymorth, boed yn dechnegol neu ynghylch y defnydd o TGCh yn yr ystafell ddosbarth.

4. Trafodaeth is-bwyllgorau

4.1 Nododd JH y byddai'n fuddiol i is-grwpiau gyfarfod rhwng cyfarfodydd chwarterol y Cyngor, i drafod pynciau penodol. Y pynciau a gynigiwyd gan y Cyngor blaenorol oedd:

4.1.1
Datblygu Cynnwys

4.1.2
Adnoddau

4.1.3
e-Ddiogelwch

4.1.4
Y Cwricwlwm

4.2 Yn dilyn trafodaeth, cytunwyd y byddai pum grŵp, gyda'r aelodaeth fel y'i nodir yn nogfen NDLC-01.02.

4.3 Esboniodd JH hefyd na fyddai'n bosibl i Lywodraeth Cymru ddarparu unrhyw gefnogaeth ysgrifenyddol i'r grwpiau hyn, na thalu unrhyw gostau sy'n gysylltiedig â theithio a chynhaliaeth. Felly, awgrymwyd y dylai'r grwpiau gwrdd ar ffurf rithwir. Cytunodd LH i ymchwilio i hyn er mwyn gwneud trefniadau.

4.4 Gofynnodd JH i bob grŵp benodi cadeirydd i adrodd yn ôl a chydgysylltu trefniadau.

CAM GWEITHREDU: Dylai pob Grŵp benodi Cadeirydd a hysbysu'r ysgrifenyddiaeth, gan ddarparu rhestr o ddim mwy na 5 blaenoriaeth ar gyfer eu Grŵp. (Pwyntiau bwled byr ar NDLC2-01-03)

5. Technowersylloedd

5.1 Rhoddodd LH ddisgrifiad cefndirol byr ar weithdai Datblygiad Proffesiynol Parhaus y Rhaglen Dysgu yn y Gymru Ddigidol, y penodwyd Technowersylloedd i'w cyflwyno. Cawsant £365k i gynnal sesiwn ragflas tair awr o hyd ar godio a rhaglennu ym mhob ysgol ledled Cymru erbyn 31 Mawrth 2016. Caiff y gweithdai hyn eu cydgysylltu gan Dechnowersylloedd a'u cyflwyno drwy chwe chanolfan (prifysgolion) ledled y wlad.

5.2 Sylwodd yr Athro Faron Moller (FM) o Dechnowersylloedd leihad sylweddol yn y nifer a oedd yn astudio pynciau sy'n gysylltiedig â TGCh mewn prifysgolion ac mewn rhai achosion, dim ond 10 y cant o'r rhai a oedd yn cofrestru ar eu cyfer oedd yn ferched.

5.3 Tynnodd FM sylw hefyd at bryderon ynghylch nifer yr athrawon TGCh yng Nghymru heb unrhyw hyfforddiant TGCh ffurfiol. Pan gafodd hyn ei arolygu yn 2008, roedd hyn yn wir am dri chwarter yr athrawon TGCh yng Nghymru.

5.4 Mae technowersylloedd wedi datblygu nifer o brosiectau peilot dros y degawd diwethaf, er mwyn ceisio datrys y broblem hon, gan gynnwys prosiectau a ariennir drwy Gronfa Gymdeithasol Ewrop (ESF) a NESTA.

5.5 Mae'r prosiectau hyn wedi helpu'n sylweddol i wella'r sefyllfa, yn enwedig o ran nifer y merched sy'n dewis astudio TGCh, ac mae nifer y merched sy'n gwneud hyn ac sy'n aros gyda'r rhaglen yn unol â nifer y dynion.

